Әйел кісіге үйден шығар кезінде рең беруші (тоналды) крем қолдануына болады ма?
Аса Мейірімді, Ерекше Рахымды Аллаһтың атымен
Әлемдердің Раббысы – Аллаһқа мақтау-мадақтар болсын, Пайғамбарымыз Мухаммадқа, оның отбасы мүшелеріне және барлық сахабаларына Аллаһтың игілігі мен сәлемі болсын!
Ал содан кейін: 
Сұрақ: Әйелдерге сыртқа шығарда рең беруші (тоналды) кремді [терінің реңін жақсартатын, оның (сепкілдер, тегіссіздік және т.с.с.) майда кемшіліктерін жасыратын, ауа райы температурасының өзгеруінен, желден, жаңбырдан теріні қорғайтын косметикалық зат], егер оның теріге қатты зиян тигізбейтіні белгілі болса,  жоғарыда аталған мақсаттарда қолдануға рұқсат етіледі ме?
Мен бұл сұрақты шейх Абу әл-Хасан Али әр-Рамлиге (Аллаһ оған есендік берсін) қойған едім және ол былай деп жауап берді: “Мұсылман әйелге жабыну, әрі өзінің сұлулығын жасыру парыз етілген, себебі Аллаһ Тағала былай деді: «Сондай-ақ зейнеттерін көрсетпесін. Бірақ олардың өздігінен көрінгендері басқа» («ән-Нур» сүресі, 31-аят).
 «...Олардың өздігінен көрінгендері басқа» деген сөздермен бет пен қолдың  білезіктен төменгі бөлігі меңзелуде. Алайда бет табиғи күйінде қалуы керек, әрі бет-жүздің кемшіліктерін жасырып, әйелдің бет-әлпетін әдемірек ететін құралдарды қолданбау керек.
Әйелге бөгде ер кісілердің алдында әдемілігін көрсетпей, жасыру парыз етілген. Бөтен еркектер көре алатындай әдеміленіп, сәнденуге тыйым салынған, әрі осындан шыға келе әйел адамға мұндай заттарды егер тек оларға қатты қажеттілік болмаса, мысалыға, егер қандай да бір аурудың себебінен бетке күннен зиян тиетін болмаса, рұқсат етілмейді.
Мұндай жағдайда (ғана) біз бұл заттарды қолдану рұқсат етіледі дейміз, бірақ бұлар зиянды кетіреді деген себеппен болса ғана. Ал басқа жағдайларға келер болсақ, бұл заттарды қолдануға рұқсат етілмейді“.
Әрі соңында әлемдердің Раббысы – Аллаһқа мақтау-мадақтар болсын!

